
Pyeri letereni nincyliini
Mpe yii a yaa yii cé ma jwo yii jye
Ietereni funno jwumpe e ke

Tunntunmpii ke nd shuunnini Yesu mpyi a
cwoonro ke, Pyeri mpyi uru wa. Pyeri nda u sineeyi
Andire mpyi maha fyaabii cwore Galile bapi i
Nka Yesu a pi yyere ke, ka pii fyacyaani yaha maa
ntaha u fye e. U & pa dugo ninyini na ke, ka Pyeri si
wa na ]wumpe Nintanmpe yuna ntuuli.

Nye Pyeri a nge letereni sém'a tun danafeebil'a,
pire mpiimu pi a caala a teen teen Azi Kuluni i
ke. Lire pi maha mpyi nipjaa Turiki. Lire teni i,
danafeebii mpyi yyefuge e wani. Lire kurugo Pyeri
a nge letereni sém'a tun pi 4, maa mabanlepie. Ua
pifunno cwo na Kile a yaaya nincenye begel'a yaha
pimee na ninyini na, pisiyire ta teni i Yesu sinuru

n-padinyepiike. Lire kurugo pia yaa pi kworo Kile
kuni i, ali pi mée ka mpyi yyefuge e. Kile yabilini u
siraa pikaanmucaa. Uali cya pi ana pia fyage Kile
na, piipi shinneebii kyaa tdan piy'a, mpii pinye pi
nye Kile kuni i na pi e me, pi a naare naarankanna
nincenne na pire shwohol'e. U ali cya pi a mu na pi
Yesu Kirisita pyinkanni Iwd: u a kyaala, ma li ta u
nye a kapii pyi me.

Jwumpe tasiige

1 Mii Pyeriu nye Yesu Kirisita tunntunzo ke, miiu
a nge letereni séme ma tun yii Kile nincwonribil',
yii mpiimu pi a teen tenn'a maha mu a jwo
nampwuun Pon na Galati nd Kapadosi nd Azi na

Bitini kuligil'e ke. 2 Ma taanna nd Tufooni Kile
karigii puni nceénii, u a yii cwoonro fo téemoni i ma
pyiuwuu, u Munaani cye kurugo, ba yii si mpyi si
Yesu Kirisita nwomeeni c(, u sishange si parag'a wa
yii na si yii finine me.

Kile u nwo yii na, u u yyeninke kan yii 4 sel'e.

Danafeebii sonnore tatahage kani

3 Wuu Kafooni Yesu Kirisita Tupyi Kile a yaa u
kée! Uasaanunaaratawuunaseesel'e,lire kurugo
u a wuu pyi shinfonmii, Yesu Kirisita neni cye ku-
rugo ma fworo kwui i, ba wuu si mpyi si sdnnoro
tatahaga nincenne ta 4 ninyiyi yaayi kurugo me. U
a yire yal'a yaha u wuubii mee na. Yire yaayi nye
na nkeege me, yi nye na pwire me, 1a nye na fworo
yi sinampe e me. Kile a y1re yaha wani ninyini na
yii yyaha na, 5> maa yii mdra u fanhafente funpke
e, yil daniyayi cye kurugo yii zhwoni mee na, uru
I)gemu U a bégel'a kw, na u si n-pa n-cyée dinyeni
canpkwoge ke.

6Lire I'a yii funnyi pyi y'a taan sel'e, alimalli ta
yii nye ngahayi shini puni i nume, yii si n-ja lire
fylinne me, lire nde na pye tére nimbilere kyaa
7Uru ngahani nunke ku nye si yii daniyani tayyérege
cé. Seenni u nye yakwogo ke, seenbuubii maha u le
nage e, since kampyi u a nwo. Lire pyinkanni na,
yii daniyaniu a pworo seenyina see sel'e ke, ngahani
maha no yii na, ba uru shi si mpyi si ncé me. Lire e
yii daniyayi sée wuri kurugo, cannke Yesu Kirisita
siuye cyée ke, yii si I]kéel]i na peente nd metange ta
kuru canpke. 8Yii mée nye yii saha ntél'au Jiya me,
ukyal'a taanyii 4, yii nyii nye una me, nkayii adau
na. Funntange ku nye yii e ke, kuru mpeeni kurugo

supya sin-ja ku jwo no ku tegeni na me, “nahana ye
ndemu kurugo yii a daniyani pyi ke, yii si lire ta,
lire li pye Kile si yii shwo.

10Kile tunntunmpil'a uru zhwoni kani yyaha cya
see sel'e, téni 1 pi a jwo kuru Kile makange kyaa na,
kuru ngkemu Kile a yaha yii yahare e ke. 11 Kirisita
Munaani* li mpyi pi e ke, lire mpyi a li cyée pi na
na Kirisita si n-pa n-kyaala, kuru kyaage kantugo,
u si peene ta. Pila mpyi si cyire karigii teepyiini
na cyi pyigkanni ce. 12 Kile mpyi a li cy€e pi na na
karigii shenre pi mpyi na yu ke, na pi yabilimpii
wogii ba me, pka yii wogigii cyi. Nye nipjaa,
Jwumpe Nintanmpe jwufeebil'a cyire karigii jwo
yii & Kile Munaani cye kurugo, Kile a lire ndemu
yaha a yiri ninyini na ke. Ali Kile melekeebii na
ncaa si cyire karigii yyaha ce.

Danafeebii naarankanni

13 Lire kurugo yii yakilibii yaha baarani na térigii
puni i, yii i ncl yiye na, Kile si n-pa nwo yii na si
ndemu pyi yii 4, Yesu Kirisita cannuruge ke, yii i
yii sdnyjore puni taha lire na. 14Yiii Kile pwomeeni
¢, yii nyii karigii yii mpyi a fydnha na mpyi ma ta
yii saha Yesu Kirisita cé me, yii i cyire nwo yaha.
15Yii i mpyi fyinme supyii yii kapyiipkii puni i, ba
yii yyerefoopi Kile a finine me. 16 Yire y'a séme Kile
Jwumpe Semeniina: «Yii pyifyinme supyii, pahana
ye mii & finigeT.»

17Kile u maha supyire puni sdra ma taanna nd pi
kapyiigkil'e ke, uru nye a wa pwdono wa na me. Na
yii maha u yiri yii Tuyi yii nareyi i, lire kurugo,

1:11 Kirisita Munaani né Kile Munaani nye ninkin. T 1:16
Levitiki 11.44, 45; 19.2

yii a yii karigii puni pyi nd u yyaha fyagare e,
ma yii yaha nge dinyeni i nampwuun fiige. 18 Yii
a li ce na Kile a yaage nkemu teg'a yii nugo wwit
yil naarapkanni laaga baa wuuni i, yii mpyi a
lire ndemu ta yii tulyey'a ke, kuru nye yakwogo
wyéreni na seenyi fiige me. 19 Nka u a yii piigo wwi
nd Kirisita sishange lorjgara woge e. Uru u a uye pyi
saraga mpabili fiige wuu kurugo, ndemu li nye cwo
cyagabaa na fwonro baa ke. 20Ma jwo dinyeniuda
ke, Kile mpyi a u cwoonro lire mee na. Ncyii térigii
nizangkil'e, Kile a u pyiu a payiikurugo. 21 Urucye
kurugo yii a da Kile na, uru ggemu u a u n¢ a yige
kwuni i, maa u pée, ba yii daniyani na yii sonnore si
mpyi si ntaha Kile na me.

22 Yii a pnee seeni jwumpe na ke, lir'a yii
zOmpyaagii finine, maa yii pyi yii a yii cinmpyiibii
kyaa tdan yiy'd na funvyinge e. Lire e yii yiye kyaa
tdan yiy'a nd yii zOmpyaagii puni i. 23Yii li cé na yii
a pyi shinfonmii, nuguzhini u maha fwdnre ke, uru
cye kurugo ba lir'a pyi me, nka nge u nys u nye na
fwdnre me, uru cye kurugo lir'a pyi, uru u nye Kile
jwumpe, pu na nye nyii na, pu nye na nkeenyi me.
24 Naha kurugo ye y'a séme Kile Jwumpe Semeni i
na:

«SUpyar)i na nye mu a jwo nycpurugo,

U sinampe na nye mu a jwo nyege yafyeenre.

Nyege maha waha, ku yafyeenr'a si min'a wu,

25 pka Kafooni Kile jwumpe si n-kwoéro fo
téekwombaaf.»

Puru jwumpe si pu nye Jwumpe Nintanmpe p'a
jwo yii a ke.

¥ 1:25 Ezayi40.68

1 Lire e ke yii ldha pege karigii shini puni na
nanwohore karigii shini puni na. Yii aha fyinme
t0O wwomo na me, yii 1 ldha nyipeenni nd jwoore
shini puni na. 2 Ba jirimpe lage maha mpyi
pinmpinnyege na me, yii Kile Jwumpe lage yaha ku
pyl yil na amuni, puru jwumpe na nye yii & mu a
jwo jirimpe yabilini, ba yii si mpyi s'a si yyaha na
Kile kuni i yii zhwori mee na me, 3pahanayeyiia
li cé nwonkanni na Kafooni a pwo ke.

Yesu u nys bage kafaage sée woge bage mbiini na
4Yii file Kafooyina, uru u nye kafaage nyii woge,
supyir'a cyé nkemu na ke. Nka Kile a ku tayyérege
nya k'a pée, maa ku cwoonrs. 5 Yii yabilimpii na
nye kafaaya nyii wuyo, lire e yii wa yiye na, yii i
mpyi baga, Kile Munaani si n-téen nkemu i ke, yii
1 mpyi Kile sadragawwuubii kuruyo, Kile Munaani
si nkemu pyi k'a sarayi nintanyi wwu Kile 4 Yesu
Kirisita cye kurugo ke. 6Yiili ce na y'a séme Kile
Jwumpe Semeriina:
«Yii wii, mii a kafaaga cwoonro,
ku tayyéreg'a pée sél'e.
Mii si ku pyi bage kafaage see woge bage mbiini
naSiyon kanhe e.
Shinniu a da ku na ke,
urufoo si n-sii n-silege me*.»
7Yii pi a d& ku na ke, yii nunyi si n-yirige. Nka mpii
Pinye pinye a da ku na me, y'a séme Kile Jwumpe
Semeniina:
«Bafaanribil'a cyé kafaage nkemu na ke,

* 2:6 Ezayi28.16

kuru k'a pa mpyi bage kafaage see woge bage
mbiini nat.»

8 «Kafaaga ku nye ku ki, supyire maha buruge nkemu
na ke,

faaga ku nye ku ki, gkemu ku maha supyire pyi ti i
ncwo kef.»

Pi nye na Kile Jwumpe kurigii naare me, lire
kurugo pi maha ncwu. Lire yahare e Kile mpyi a
piyaha.

9 Nka yii pi ke, yii na nye supyishi, Kile a ngemu
cwoonro ke, Saanyi Kile sdragawwuubii kurunke ku
nye yii, maa mpyi Kile Kini shiin, maa mpyi Sflpyii,
Kile a mpiimu nugo wwi, ba yii si mpyi s'a u
kakyanhala karigii nimpyiinkii shenre yu me. Uru
u ayiiyyer'a yige numpinii, maa yiile u beenmpe
e, puru pu nye bé¢enmpe seesee wumpe. 10 Teni l'e,
yii mpyina saha nkws a pyi Kile shiin me, yka nume,
yii a pyi Kile shiin. Ténil'e, Kile mpyi na saha nkwd
anunaara ta yii na me, gka nume, u a punaara ta yii
na.

Danafeebil'a yaa pi piye naarankanni ce

11 Mii ntaannamacinmpyiibii, yii na nye njge dinyeni
imu a jwo nampwuun, Kushee fiige, lire kurugo mii
na li caa yii 4, yi raa yiye kdanmucaa supyani nyii
karigii nimpegigii na, cyire karigii maha yii tinni
Kile kuni i. 12 Mpii pi nye pi nye Kile kuni i na yii
e g, yii yii paarankanni cé pire shwohol'e. Lire e
pimée kd a fini na ntare yii na na yii a kapii pyi, pi
si raa yii kacennkii naa si Kile pée cannke u si n-pa
fworo pina ke.

T 2:7 zaburu11822 ¥ 2:8 Ezayi8.14

13Kafooni kurugo, yii yiye tirige nuinufeebii pun'a:
yii yiye tirige saanbwoh'a, uru u nye pi puni nuyo
na, 14 yii yiye tirige fanhafeebil'd, pire mpiimu pi
a tine saanbwohe cye kurugo, ba pi si mpyi s'a
kapimpyiibii tunni s'a kacenmpyiibii kére me. 15Yii
li cé na Kile nyii wuuni li nye yii a kacenykii pyi,
ba yii si mpyi si supyikuuyi funio baa wuyi nwoyi
to yi funno jwumpe na me. 16Yii nye bilere e me.
Yii a paare yii a ntaanni nd lire e, nka yii aha lire
tege fyinme tO wwomo na s'a kapegigii pyi me. Yii
pyi Kile bilii. 17 Yii a supyire puni pére, yii yii
cinmpyiibii kyaa tdan yiy'd, yii raa fydge Kile na, yii
raa saanbwohe pére.

Bilibil'a yaa pi Kirisita pyinkanni lw yyefuge
terigil'e
18 Bilibii, yii yiye tirige yii | npufeebil'a Kile yyaha
fyagare funnke e. Mpii pi a pwo maa mpyi na
Supylglre e ke, yii aha yiye tlrlge pire kann'a me.
Ali mpii pi a kyan ke, yii yiye tirige pir'a, 19 naha
na ye yyefuge ku nye yii nd kuru nye a yaa me, pi
aha kuru tege yii puy'i, ka yii i nteen k'e, maa 1i
pwo Kile na, lire na nye kacenne. 20 Nka I'aha nta
kapyimbaala yii a pyi, ka yyefugo si no yii na, ka
yii1ku kwu yiye e, péente ntire yii si n-ta lire e ye?
Nka yii kacenmpyiini kurugo, yyefugo ka yii ta, ka
yiiiku kwu yiye e, lire na nye kacenne Kile 4. 21 yii
li cé na kuru yyefuge shinni mee na Kile a yii yyere.
Kirisita yabilin'a kyaala yii kurugo, maa lire kuni
le yii taan, ba yii si mpyi s'a naare u fyéniime. 22U
nye a kapiini 1a tufiige pyi me, kafinara jwumo nye
a fworo u nwoge e ma nya meS. 23 Pi & u cyahala,

§ 2:22 Ezayis3.9

u nye a cyahii nkoo ldha pi na me, pi a u kyérege, u
nye a pi fuguro me, nka nge u si n-pa supyire puni
sdra si ntadanna na pi kapyiinkil'e ntiini funyke e ke,
u mpyi a u wuuni yaha uru cye e. 24U a wuu
kapegigii tugure lw5 u cyeere e kworokworocige
na, ba wuu si mpyi si nkwll kapegigii kampannke
na, si ShlfonI]o ta, s'a naare ntiini i me. Kyaage
tooy'e u a tabannayi pjemu ta ke, yire cye kurugo
yii a cuuno. 2°Yii li cé na yii mpyi mu a jwo mpaa
mpumu pimpyipiye pugo kurugo ke, nka nume yii
a nur'a pa yii nadhafoon'a, uru u nye na yii munahigii
sancwoni sigili.

3

Cilenesnambaabii na nambajyicyeebii kani

I Nye lire pyinkanni na, cyeebii, yii yiye tirige yii
nambaabil'a. Lire e ali i mée ka nta pi pii nye a nee
Kile jwumpe na me, ba pire simpyisijye Kile kunii
yii toror] kanni cye kurugo, ma ta yii nyeayaaga jwo
pi a me, paha na ye yii toronkanni na yii Supylglre
si piyyaha ni. 3Yii aha yii wuuni kwd pjaha pucyage
yaleere ndeni kanni na, mu a jwo numpwooni na
Seenn)i pucyage yaayindernind vaannyilongara wuyi
ndeynina me. 4 Nka pucyage yaleere tinye zOmbilini i
ke, yii a tire caa. Tire nye na nkeege me, tire yaleere
ti nye numpinke na ZOmpylplm kuru ku nye puicyage
see woge yaleere Kile &. > Teecyum 1, cyeebii pi
mpyi a piye pwo Kile na, maa pi sdnyore taha u na
ke, pire mpyi maha piye tirige pi nambaabil'a, lire
li mpyi pire pucyage longara yaayi. 6 Amuni Sara
mpyi. Umpyia Iblraylma Jwomeeni cifou mpyi
maha u pyi: «mii kafoonji». Nye nipjaa, yii pi nye

Sara pworibii, pka fo yii aha a kacenykii pyi, maa
mpyi yii nye a yaaga yaha k'a yii fugur'a ldha lire
na me.

7 Lire pyinkanni na mu, nambaabii, yii yii cyeebii
cumu leme nwo, naha na ye ceere na nye yaaga
pkemu fanhe k'a cyére yii woge na ke. Kile a nwo
wuu na maa shini ninkwombaarni ngemu kan wuu a
ke, yii na yii cyeebil'a uru ta sipcyan. Lire e yii pi
le pjire e, ba li si mpyi yaaga ka nja yii Kilenarege
pyi ka raa noni Kile na me.

Danafeebil'a yaa pi kworo kacsnnkii mpyini na, ali

pimée kdngaha tal'e

8 Nwonyega nipkin na, yii yii ssnyore pyi ninkin,
yiiimpyind funnoninkini, yiiiyiye kyaa tdanyiy'a
clnmpworoge €, yii raa nunaara taa yiyena, yiiiyiye
tirige yiy'd. 9 Yii aha kapii tege kapii fwoo to me, yii
aha cyahii tege cyahii gkoo laha me. Nka yii a jwo
leni pi 4, paha na ye lire mee na yii a yyere, jwoni
nwomeeni Kile a lwd yii 4 ke, ba yii si mpyi si uru ta
me. 10Yire y'a séme Kile Jwumpe Semepi i na:
«Shin maha shin la ku nye si shi ta,
u canmpyaagii si ntdan u na ke,
urufol'a yaa u laha jwumpimpe pjwuri
nd kafinare na.
11Urufoo ulaaga toon pege na,
uraa kacennii pyi,
uuuye waha u raa yyeninke caa
u na supyire sannte shwohol'e,
12naha na ye mpii pi a tii ke,
Kafoopi Kile maha pire kaanmucaa,
u maha ningyiini pere maa pi nareyi nuru.
Nka mpii pi nye na kapegigii pyi ke,

Kafooni si yyaha kéenne pir'a si pi tun*.»

13 Nye yii aha yiye pwo kacennkii mpyil]i na,
jofoo u si yii kyérege ye? 14 Yyefugo mee ka no
yil na yii ntiini kurugo, yii li ce na yii wuun'a
nwo. Mpii pi nye na yii kyérege ke, yii aha raa
fydge pire na me, yii aha yii ydkilibii yaha pi wurugo
mef. 15 Nka yii pee Kirisita kafente na né yii
zOmpyaagii puni 1. Sonnore tatahage ku nye yii &
ke, tere o tere e wa si yii yibe kuru kyaa na ke,
yii bégele térigii puni i yii i nwoshwors nincenne
kan urufol'd. 16 Nka yii a yaa yii lire pyi lutaanni
na peéente funyke e, nd funvyinge e. Lire e kyaa
maha kyal'e pi nye na yii nunyi tare, metange ku
nye yii na Kirisita wwoneege e, maa kuru keege
ke, cyire karigii pyifeebii si n-silege. 17 L'a pwdro
yii kyaala kacenmpyiini kurugo, kampyi Kile nyii
wuuni i nye li li, ma toro yii kyaala kapegigii
mpyiyi kurugo.

18Yii li ce na Kirisita yabilini mu a kyaala toogo
ninkin wuu kapegigii kurugo. Uru u a tii ke, u
a kwi shintiimbaabii kurugo, ba u si mpyi si yii
yyaha kéenye Kile & me. Supyir'a u bo naha nigke
na, yka Kile Munaani cye kurugo u a n¢ a fworo
kwupi i. 19 Jinabii pi mpyi tagwohoge e ke, lire
Munaani cye kurugo mu u a sa yi jwo pir'a na
ur'a fanha ta pi naf. 20 Téecyiini i, pire pi mpyi
a nuno kyan Kile jwumpe na Nuhu teni i ke, Kile
mpyi a u ltuni bo, ka Nuhu si bakwooge yaa. Shiin

* 3:12 Zaburu34.12-16 T 3:14 Ezayi8.12 ¥ 3:19 Piimaha
jwo: «supyire munahigii cyli mpyi tanwohoge e ke, lire Munaani cye
kurugo mu, u a sa Kile jwumpe jwo cyir'a.»

baataanre kanna pi a jyé k'e, maa shwo lubwooni
kakyaare na.

21 Nye kuru lwohe mpyi na batizelini kyaa yu.
Nume uru batizelini maha li cyée na wuu a shwo.
Lire nye a li cyée na wuu cyeer'a jyé ma fwoonre
ldha ti na me, nka lire nwohe ku nye wuu maha
Kile pdare u wuu zOmpyaagii finineS. Wuu a shwo
Yesu Kirisita néni cye kurugo, 22 uru u a dug'a kare
ninyini na, maa sa nteen Kile kanine cyege na. Puru
fungke e, melekeebii nd yaayi ninyambaayi sannyi
Vi nye nd nuyufente nd sifente e ke, pire pun'a kiu u

a.
4
Danafeebii pyinkanni nivonni

INye nd Kirisita s'a kyaala cyeere e, yii bégele mu
na tire sdnyore ninure e. Yiili cé na uru u a kyaala
cyeere e ke, uru u a fanha ta kapegigii na. ZLiree
ma lws nume na, yii a yaa yii yii shipi canmpyaagii
sanpkii pyi yii taanna na Kile nyii wuuni i, yii
supyire nyii karigii yaha. 3Yiili ce na ténil'e, mpii
pi nye pi nye Kile kuni i na yii e me, pire mpyina
piye muntanma Kkarigii ncyiimu pyi ke, yii a mo a
toro pire muntanma karigii mpyini i. Yii mpyi na
silege baa karigii pyi, maa mpyi na yaayi lapege e,
maa sinmpe byii nancwo, yii mpyilakyanhayafee,
yii mpyi sinmbyampiye, maa mpyi kacyinzunmii
lire s'a nur'a pen Kile &. 4 Nka nume, yii saha nye na
cyire kapegigii pyi nd pi e me, lir'a pi kakyanhala fo
pinayiinunyitare. > Kile sin-pa piyibelire na. Uru
u si supyire puni sara si ntaanna nd pi kapyiigkil'e,

§ 3:21 Piimaha jwo: «wuu maha Kile pdare nd zovyinre e.»

nyii shiinbii bara kwuubii na. 6 Lire kurugo mpii
pi a kwi ke, Jwumpe Nintanmpe mpyi a jwo pir'a
mu, ba li si mpyi kwuyi ka no pi na supyire sannte
fiige, pi i shini ninkwombaayi ta Kile 4, u Munaani
cye kurugo me.

7 Karigii puni takwoor'a byanhara, lire e ke, yii
pyi yakilifee, yii i nct yiye na, ba yii si mpyi si yiye
pwo Kileparege na me. 8 Karigii puni nincyiini
li pye: yii yiye kyaa tdan yiy'a sel'e, naha na ye
taange maha pege karigii ninyahagii kwd supyire
na tiye shwohol'e. 9Yii a yiye sunmbage shuu,
jwunyahama baa.

10Yii shin maha shin a Kile makange gkemu ta ma
taanna nd Kile yabilini ku kannpkanni i Ke, yii yire
cumu leme pwo, yii raa nwoge yiye na na y'e. 11 Wa
ha mpyi Kile jwumpe jwufoo, urufoo jwump'a yaa
p'a fwore Kile e, wa ha nta u u supyire sannte tcre,
urufoo u a pi tére na Kile fanhe ninkange e, ba
peente si mpyi si ntaha Kile na karigii puni i Yesu
Kirisita cye kurugo me. Peente na fanhe nye u woyo
fo téekwombaa.

Amiina!

Danafeebii maha yyefuge nkemu taa ke

12 Mii ntaannamacinmpyiibii, yyefuge e yii nye
nume ke, ali li mée kd nta kuru na yii siuge na
fiige, lire nye a yaa li paa yii e me, yii aha raa sdnyi
na kani labere li nye 1i li me. Z0zhworo ti nye ti ti.
13 Lire ba a yaa li pyi funntanga kyaa yii 4, ma li
nya na yii a yii nazhan lwj Kirisita yyefuge e. Lire
e cannke Kirisita si u sinampe cyée ke, kuru cannke
yii si raa yogore si mpyi funntange e. 14 Wa ha
yii cyahala ma lire nupgke pyi na yii na nye Kirisita

wuu, yii wuun'a nwo, naha na ye Kile Munaani li
nye sinampe wuuni ke, lire na nye nd yii e. 15Lire e
ke yii a yiye kaanmucaa, yyefugo nye a yaa ku no yii
wa na, ma lire nugke pyi na urufol'a supya bo, lire
nye me ma nankaaga pyi, lire nye me ma kapii pyi,
lire nye me ma yii pwoyi le kani I'e, ndemu li nye li
nye yii kur'e me. 16 Nka yyefugo kd no yii wa na, ma
lire nunke pyi na urufol'a da Kirisita na, urufoo ka
lire pyi silege kyaa me, nka u Kile kée kuru mege
kurugo. 17Yii li ce na Kile si supyire puni sra si
ntaanna na pi kapyiiykil'e, lir'a nwo ¢ Kile wuubii
na ma kwd. Na lire s'a pnwo ¢l wuu na, mpii pi a
cyé Kile jwumpe na ke, di pire si n-pyi n-jwo ye?
18 Mpii pi a tii ke, pire numpanna ntagni ka waha,
lire e ke, mpii pi nye pi nye na fyage Kile na me maa
kapegigii pyi ke, di pire wuuni si n-pyi n-jwo ye?

19 Lire kurugo mpii pi nye yyefuge e ma lire
nupke pyi na pina Kile nyii wuuni pyi ke, pir'a yaa
pipiye le yaayi puni Davooyji cye e, nwomee ninkin
foo u nye u wi, pi raa kacenykii pyi.

S

Pyeri jwumpe nizanmpe ddnafeebii nd pi
kacwonribil'a
1 Nume, mii si karii lada cya yii danafeebii
kacwonribil'a. Danafeebii kacwonrorni wa u nye mii
yii fiige, maa Kirisita yyefuge karigii nya. U si
n-pa na u sinampe mpemu i ke, mii si pa ta pur'e
mu. Lire e nde mii nye na ncaa yii a ke, lire li
nye: 2 danafeebii kurunke Kile a le yii cye e mpaa
fiige ke, yii pire cumu leme pwo. Li pye a yaa
li pyi mu a jwo supya u a yii kdrama a yaha uru

baarani na me, yii a u pyi u lage na, yii taanna na
Kile nyii wuuni i. Yii aha raa u pyi nafuu kurugo
me, nka yii a u pyi na funnceny'i. 3 Dénafeebii pi
ale yii cye e ke, yii aha raa fanha cydan pi na me.
Nka yii pyi yyecyeene pi &. 4 Lire kd mpyi, téni i
danafeebii kacwonribii pugufembwohe sin-pake, yii
si kajapjwooni nisinani ta, lire nye na nkeege me.

> Nye naﬁ]ubu yii y1ye tirige kacwonribil'a. Yii
pum yii yiye tirige yiy'a, yii i yiye tége, naha na ye
y'a séme Kile Jwumpe Semeni i na: «Mpii pi a piye
pée ke, Kile maha pire tun, nka mpu pi a piye tirige
ke, Kile maha kacennkii pyi pir'a*.» 6 Lire kurugo
yii yiye tirige Kile cyege fanhanyahaga wog'a, ba
u si mpyi si yii durugo u nyii téni i me. 7 Yii yii
funmpen karigii puni le u cye e, naha na ye uru
u a yaha yii na. 8Yii i ncl yiye na, yii yakili yaha
yiye na, naha na ye yii zampenni u nye Sitaannirnji
ke, uru na naare na mare, maa nkyange mu a jwo
canraga katege wogo ku nye na ku njyini caa. 9 Yii
yiye pwo Kile kuni i, yii i u tun. Yii li cé na kuru
yyefuge ninuge e yii cinmpyiibii nye dinyeni yyaha
kurugo.

10Nka Kileni u maha kacennkii shini puni pyi ke,
uruuayiiyyere Kirisita wwoneege e, ba yii simpyi
siusinampe tegele baa wumpe ta me. Yii sin-kyaala
tére nimbilere funy'i, pka u si béraga le yii e, si
maban le yii e, si fanha kan yii 4, si yii pyi yii yiye
waha Kile kuni i. 11 Fanhe nye uru wogo térigii puni
i. Amiina.

Jwumpe nizanmpe

* 5:5 Taanlinkii 3.34

12 Siliven u a mii teg'a pje nwokanyi séme si yii
yere. Mii cinmpworo U nye u wi, pnwomee ninkinfoo
wi. Mii a nge letereni tun yii 4 si maban le yii e, sili
cyée yii na na kacenni nimbwooni Kile a pyi ke, yii
yiye pwo lire na.

13 Kile a mpiimu cwoonro Babilonni kanhe e yii
fiige ke, pir'a yii shéere, ma bara Marika na, uru
na nye mii jya ma taanna nd Kile kuni i. 14Yii a
cinmpworogo fwu kaan yiy'a.

Yii shin maha shin u pye Kirisita wwoneege e ke,
Kile u yyeninke kan yii 4.

